
05.06.01 – Toʻqimachilik va yengil sanoat ishlab chiqarishlari 

materialshunosligi

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Bugungi kun  iqtisodiyotdagi chuqur tarkibiy o‘zgarishlar sharoitida milliy iqtisodiyotimizni rivojlantirishning 
asosiy omillaridan biri kichik biznes va tadbirkorlik faoliyatini rivojlantirish bo‘lib hisoblanadi.Maqolada muallif 
xizmat ko‘rsatish sohasida kichik biznes va xususiy tadbirkorlik infratuzilmasini  rivojlantirishda raqamli innovatsion-
texnologiyalarni qo‘llash yo‘nalishlarini borasida tavsiyalar ishlab chiqqan.

Kalit so‘zlar: xizmat, xizmat ko‘rsatish, tadbirkorlik, biznes, xususiy, kichik biznes, institutsional, innstitut , samaradorlik, 
innovatsiya, raqamli iqtisodiyot, iste’mol, soliq, platforma, infratuzilma, texnologiya.
Abstract. Today, in the context of deep structural changes in the economy, one of the main factors in the development 
of our national economy is the development of small business and entrepreneurship. In the article, the author develops 
recommendations on the application of digital innovative technologies in the development of small business and private 
entrepreneurship infrastructure in the service sector. 

Keywords: service, service, entrepreneurship, business, private, small business, institutional, institute, efficiency, 
innovation, digital economy, consumption, tax, platform, infrastructure, technology.
Аннотация. Сегодня в условиях глубоких структурных изменений в экономике, одним из главных факторов 
развития нашей национальной экономики является развитие малого бизнеса и предпринимательства. В 
статье автор разрабатывает рекомендации по применению цифровых инновационных технологий в развитии 
инфраструктуры малого бизнеса и частного предпринимательства в секторе услуг. 

Ключевые слова: услуга, предпринимательство, бизнес, частный, малый бизнес, институциональный, институт, 
эффективность, инновации, цифровая экономика, потребление, налог, платформа, инфраструктура, технология.

K I R I S H
So‘nggi yillarda respublikamizda amalga oshirilayotgan islohotlar natijasida alohida e’tibor qaratilishi 

lozim bo‘lgan masalalar yuzaga kelmoqda. Shu singari 1995-yilda amerikalik dasturchi Nikolas Negroponte 
“Raqamli  iqtisodiyot” terminini amaliyotga kiritdi. Ayni paytda ushbu atamani butun dunyodagi siyosatchilar, 
iqtisodchilar, jurnalistlar, biznesmenlar o‘z faoliyatlarida qo‘llab kelmoqdalar. 2016-yilda Butunjahon banki 
dunyo buyicha raqamli iqtisodiyot holati haqidagi hisobotni jahon ommasiga taqdim etib, “Raqamli dividendlar” 
nomidagi ma’ruzasi bilan chiqish qildi. Raqamli iqtisodiyot atamasining ilmiy adabiyotlarda shu kungacha bir 
nechta talqini bo‘lgan holda, hozirgacha fanda yaxlit bir atama sifatida qayd etilmagan. Ushbu talqinlarning 
asosiylari quyidagilar xisoblanadi: 

Raqamli iktisodiyot bu - real borliqni to‘ldiruvchi virtual muhit; raqamli texnologiyalarga asoslangan 
iqtisodiy ishlab chiqarish; internet texnologiyalariga asoslangan iqtisodiyot; yangi iqtisodiyot; veb-iqtisodiyot; 

axborotlarni qayta ishlash, saqlash uzatish borasidagi yangi usullar generasiyasiga hamda raqamli kompyuter 
texnologiyalariga asoslangan iqtisodiyot; noldan boshlab yaratilishi lozim bo‘lgan qandaydir boshqacha 
iqtisodiyot emas, bu yangi texnologiyalar, platformalar va biznes modellarini yaratish va ularni kundalik hayotga 
joriy etish orqali mavjud iqtisodiyotni yangicha tizimga ko‘chirish deganidir.

M A V Z U G A  O I D  A D A B I Y O T L A R  T A H L I L I
Nazariy izlanishlar shuni ko‘rsatdiki, “raqamlashtirish” ayrim manbalarda jarayon sifatida talqin qilingan. 

Masalan, M.N.Rudenko va Yu.I.Gribanovlarning fikriga ko‘ra, “raqamlashtirish – bu barcha axborot resurslarini 
raqamlashtirish hamda avtomatlashtirish vositalaridan foydalangan holda har qanday boshqaruv ta’siri 
uchun ko‘zlangan va kafolatlangan natijaga erishish maqsadida o‘zaro hamkorlikning tarmoq platformalarini 
shakllantirishga qaratilgan jarayondir”[1]. Bizning nazarimizda, ushbu yondashu–vga ayrim kamchiliklar xos. 
Masalan, “raqamlashtirish”ni faqat tarmoq platformalarini shakllantiruvchi jarayon sifatida qarash noto‘g‘ri. 
Sababi u boshqaruv, korporativ madaniyat, tashqi aloqalarga yondashuvlardagi fundamental o‘zgarishlarni 
ham nazarda tutadi.

Vatanimiz iqtisodchi olimlari S.S.Gulyamov, R.X.Ergashev, S.N.Hamrayevalarning ta’kidlashicha, 
“raqamlashtirish bu – raqamli shaklda yangi mahsulotlar yaratishdir”[2]. Nazarimizda ushbu ta’rifda 
“raqamlashtirish” tushunchasi ancha tor doirada qaralgan bo‘lib, u raqamli mahsulot ishlab chiqarish jarayoni 
bilan aynanlashtirilgan. Biz ushbu fikrni noto‘g‘ri deb topdik, chunki “raqamlashtirish” tushunchasi, bizningcha, 
faqat raqamli mahsulotlarni ishlab chiqarish bilan chegaralanmaydi. Balki u birinchi galda oldi-sotdi jarayonida 
tomonlar (sotuvchi va xaridor) o‘rtasida yuzaga keladigan o‘zaro munosabatlarni, shuningdek, sodir bo‘ladigan 
jarayonlarni ham o‘z ichiga qamrab oladi.

T A H L I L  V A  N A T I J A L A R
Raqamli iqtisodiyotning o‘zisha xos asosiy belgilari yuqori darajada avtomatlashtirilganlik, elektron hujjat 

almashinuvini sifatli amalga oshirishning mavjudligi, buxgalterlik, auditorlik va boshqaruv tizimlarining o‘zaro 
elektron integrasiyalashuvi, ma’lumotlarning elektron bazalari, CRM (mijozlar bilan o‘zaro munosabat tizimi) 
mavjudligi, turli xildagi korporativ tarmoqlardan iborat.

Uning qulayliklariga turli to‘lovlar uchun xarajatlarning qisqarishi (masalan, bankka borish uchun yo‘lkira 
va boshqa resurslar tejaladi), tovarlar va xizmatlar haqida juda ko‘p operativ ma’lumotlarga ega bo‘lgan xolda, 
ularni jahon bozoriga olib chiqish imkoniyatlarining kengayishini kiritishimiz mumkin.

Bu borada xizmat ko‘rsatish sohasidagi kichik biznes va xususiy tadbirkorlik  infratuzilmasini shakllantirishda 
raqamli innovasion texnologiyalardan foydalanishda eng avvalo so‘nggi yillarda boshlangan ishlarni davom 
ettirishni ko‘zda tutgan holda alohida e’tibor qaratilishi lozim bo‘lgan quyidagi yo‘nalishni belgilab olish 
maqsadga muvofiq bo‘lib, ular:

- savdo xizmatlari vositalari bo‘yicha, zamonaviy shifoxonalar hamda, oilaviy xizmat do‘konlari kabi 
hamyonbop joylashuv vositalarida innovasion texnologiyalarni qo‘llashni tezlashtirish mexanizmlarini tatbiq 
qilish;

- zamonaviy texnologiyalarni transport logistikasiga olib kirish, iste’molchilarni ko‘paytirish va 
diversifikasiyalash uchun bir-birini o‘zaro to‘ldirib turuvchi ichki va tashqi transport turlarini hisobga olgan holda, 
yagona, xavfsiz va innovasion transport logistikasini rivojlantirish;

- amaliy axborot-ma’lumotnomalar orqali ta’lim tadbirkorlik subyektlari bo‘yicha, iste’molchilar uchun tizimni 
yaratish, smart-xizmat texnologiyalarini tatbiq qilish, turniketlar va videokuzatuvlar tizimlarini o‘rnatish orqali 
madaniy meros subyektlari, muzeylar, teatrlar, badiiy galereyalar xizmatlari faoliyati samaradorligini oshirish;

- kichik biznes xizmati iste’molchilariga ovqatlanish xizmatlarini tashkillashtirish, madaniy-ko‘ngilochar 
tadbirlar va ishlab chiqarilayotgan suvenir mahsulotlar uchun moslashuvchan narx siyosatini o‘rnatish orqali 
xizmat ko’rsatish sohasi “monetizasiyasi”ni oshirish;

- kichik biznes xizmatida raqamli innovasion texnologiyalarni samarali qo‘llash masalalarini o‘rganish 
bo‘yicha respublika guruhini tuzish va yil davomida mahalliy vazirlik va idoralar mutaxassislariga sektor 
ekspertlari hamda vakillari bilan birga vaziyatni yaxshilab o‘rganish va kichik biznes va xususiy tadbirkorlik 
xizmatida innovasiyalarni qo‘lashga to‘sqinlik qilayotgan muammolar yechimini topishga doir aniq takliflar aks 
etgan normativ-huquqiy hujjatlar loyihalarini ishlab chiqish lozim.

Tadqiqotlarimiz natijasida olingan ma’lumotlarga ko‘ra, kichik biznes va xususiy tadbirkorlik xizmatiga 
raqamli innovasion texnolgiyalarni joriy qilish borasida dunyo bo‘yicha xizmat ko‘rsatish sohasida yangi 
yo‘nalish bo‘lib hisoblanayotgan “Smart Servis Resource System” platformasi ishlab chiqilmoqda. Xizmat 
ko‘rsatish sohasida  kichik biznes va xususiy tadbirkorlik yo‘nalishi rivojlangan davlatlarida allaqachon “Smart 
Servis Resource System” platformasi  amaliyotga bosqichma-bosqich joriy qilinmoqda. 

Yuqoridagilardan kelib chiqiladigan bo‘lsa, bizga qo‘shni mamlakat-larda “Smart Servis Resource System” 
platformasini yaratish ishlariga kirishib ketilganligi, yaqin kunlar ichida bu yo‘nalishda kuchli raqobat yuzaga 
kelishidan dalolat beradi. Biz ham xorij mamlakatlar tajribasini sarhisob qilgan holda, xizmat ko‘rsatish 
sohasi bo‘lgan kichik biznes va xususiy tadbirkorlik yo‘nalishini  raqamlashtirish elementlari va ushbu sohada 
o‘zimizning “Servis” raqamli platformasini yaratishni taklif etamiz.

“Smart Servis Resource System” platformasi elementlar va tamoyillarga tayangan holda ishlaydi. 
Platformaning ishlashi bo‘yicha to‘xtaladigan bo‘lsak, quyidagi tamoyillarga tayanadi:

- kichik biznes va xususiy tadbirkorlik subyektlari va boshqa xizmat ko‘rsatuvchi tashkilotlarning barcha 
bo‘limlarni bir-biri bilan bog‘lanishlarini maksimal ravishda avtomatlashtirish;

- ilmiy tadqiqot ishlarining ahamiyatini tushungan holda maksimal darajada sohani rivojlantirish uchun 
foydalanish;

- barcha quyi tizimlarni va bo‘limlarni boshqarishning avtonom tizimi internetdan foydalangan holda 
boshqarishni amalga oshirish;

- xizmatning hayotiy siklining barcha bosqichlari, o‘zaro ta’sir oqimlari orqali onlayn rejimida tartibga 
solinadigan, bir-biriga bog‘langan yaxlit birlik shaklida funksional birliklar bilan ta’minlanishi kabilardir.

Xizmat ko‘rsatish sohasida kichik biznes va xususiy tadbirkorlikga raqamli innovasion-texnologiyalarni 
joriy qilish va uni rivojlantirish har bir subyektning moliyaviy va texnologik imkoniyatlariga bog‘liq. Bu borada 
quyidagi texnologik imkoniyatlarni ko‘rib o‘tishimiz mumkin.

1. “Sun’iy aql” - sayohatni rejalashtirayotganda eng moslashtirilgan natijani beradi. Mijozlar bilan o‘zaro 
munosabat (CRM) tizimi mijozlarning imtiyozlari to‘g‘risidagi ma’lumotlarga asoslanib, boshqa iste’molchilar 
foydalangan yechimlarni taklif qiladi, servisni tashkil qilishni sezilarli darajada soddalashtiradi va pulni tejashga 
yordam beradi.

2. Internet xizmatining “muammosiz” servisni ta’minlovchi asosiy elementlari - uchish, transfer, tibbiyot, 
avtoulovga bron qilish keng tarqalgan. Ma’lumotlar almashish orqali iste’molchilar turli xil muammolarni to‘xtash 
joyining manzilidan tortib, o‘ziga notanish shahardagi yo‘nalishlarni yo‘qotishning oldini olish orqali, kutilmagan 
xavflarni va sarflanadigan vaqtni kamaytirishi mumkin.

3. Robotizasiya - odamlar uchun foydali bo‘lgan va ular bilan ishlashga qodir bo‘lgan botlarning robotlari 
tobora ko‘proq hayotga kirib kelmoqda. Hozirda tozalash robotlari allaqachon maishiy texnikaning eng keng 
tarqalgan elementiga aylangan. Xizmat ko‘rsatish xodimlariga bo‘lgan ehtiyojni kamaytirgan holda, ushbu 
uslub oilaviy kichik biznesni olib borishni sezilarli darajada soddalashtirishi mumkin.

4. Ovoz texnologiyasidan (AQSh xizmat ko‘rsatish sohasida qo‘llanishi boshlangan “Alexa” ovozli 
yordamchi) foydalanish samarali bo‘lib, xizmatlarni optimallashtirishga, ko‘p jarayonlarni minimallashtirishga 
imkon beradi. Shu bois, hatto kichkina oilaviy tadbirkorlar ham mijozlarga kechayu-kunduz xizmat ko‘rsatishi 
va til to‘siqlarini bartaraf etishi mumkin.

5. Blokcheyn – “ishonchli raqamli muhit”ni yaratuvchi, bu buyurtmalar, rezervasiyalar va to‘lovlarning 
ishonchliligini sezilarli darajada oshiradi, ma’lumotlar va xizmatlarning ishonchligini, aniqligini ta’minlashi 
mumkin (1-rasm).

xizmat ko‘rsatuvchi subyektlarni birlashtiruvchi yagona 
avtomatlashtirilgan tizimni ishga tushirish

xizmatlarni “Milliy brend” tizimiga 
birlashtirish

Infratuzilmani rivojlan-tirishga doir ilmiy 
tadqiqot ishlarini bir yo‘nalishga birlashtirish

“Smart Servis Resource System” platformasi

xizmat ko‘rsatuvchi subyektlarning 
ichki boshqaruvini avtomatlash-tirilgan 
tizimga o‘tkazish

Milliy milliy  kichik biznes va xususiy 
tadbirkorlik xizmatining 
hayotiy siklini uzaytirishga innovasiyalarni 
keng joriy qilish 

xizmat iste’molchilari  bilan onlayn 
aloqa va m’lumotlarni uzatishni 
rivojlantirish

1-rasm. “Smart Servis Resource System” platformasining elementlari va tamoyillari.

Yuqoridagilardan kelib chiqqan holda respublikamiz xizmat ko‘rsatish sohasida ham “Smart Servis 
Resource System” platformasi joriy qilish lozim. Sababi, xizmat ko‘rsatish sohasida kichik biznes va xususiy 
tadbirkorlik yo‘nalishi  rivojlangan davlatlar o‘zlarining modellarini ishlab chiqishga alloqachon kirishib 
ketgan. Agar biz ham o‘z vaqtida bu o‘zgarishlarga moslasha olmasak, mintaqadagi davlatlarning raqobatida 
yutqazishimiz mumkin. 

Biz taklif qilayotgan “Smart Servis Resource System” platformasi quyidagi element va tamoyillarni o‘z 
ichiga olishi kerak:

- tibbiyot, ijtimoiy xizmat, komunal, ta’lim, ovqatlantirish korxonalari, transport (havo, temir yo‘l) xizmati 
ko‘rsatuvchi tashkilotlarni birlashtiruvchi yagona avtomatlashtirilgan tizimni ishga tushirish;

- kichik biznes va xususiy tadbirkorlik xizmatlar nomenklaturasi bo‘yicha axborot uzatishni, reklama qilishni 
“Milliy brend” (Milliy brend ustidagi ishlarni jadallashtirish) ostida internet tizimi orqali amalga oshirish; 

- sohadagi ilmiy tadqiqot ishlarining ahamiyatini oshirish (iqtisodiyot va servis instituti) maqsadida turli 
sohadagi yetakchi mutaxassislarning izlanishlarini bir yo‘nalishga birlashtirish;

- sohadagi barcha subyektlarning ichki boshqaruvini axborot texnologiyalari imkoniyatlaridan keng 
foydalangan holda, avtomatlashtirilgan boshqaruvni amalga oshirish;

- milliy kichik biznes va xususiy tadbirkorlik xizmatining hayotiy siklini uzaytirishga innovasiyalarni keng 
joriy qilish borasida xizmat ko‘rsatuvchi subyektlar imkoniyatlarini birlashtirish;

- xizmat iste’molchilari bilan onlayn aloqani doimiy ravishda nazorat qilib borish va qo‘shimcha ma’lumotlarni 
uzatish texnologiyalarini takomillashtirishdan iboratdir (2-rasm). 

2-rasm. “Smart Servis Resource System” platformasining tarkibiy tuzilmasi1

Shuni ham nazardan chetda qoldirmaslik kerakki, respublikamizda ham keyingi yillarda bir qator ishlar 
amalga oshirilayotganligini ko‘rishimiz mumkin. Masalan, O‘zbekiston savdo-sanoat palatasi nodavlat qo‘mitasi 
huzurida online-tadbirkor.uz saytini ishlab chiqilmoqda. Sayt “Konsalting”, “Tadbirkorlikka o‘qitish” kabi bo‘limlarni 
o‘z ichiga oladi. “Tadbirkorlikka o‘qitish” bo‘limi “O‘zbekiston” milliy veb portali bilan integrasiyalashtirilmoqda. 
Bu sayt o‘z ichiga O‘zbekistonning xizmat ko‘rsatish sohasida kichik biznes va xususiiy tadbirkorlik  salohiyatiga 

1	  Muallf tomonidan ishlab chiqilgan.

doir ma’lumotlar, foydali axborot, tarixiy va madaniy ma’lumotlar, qiziqarli faktlar va yangi xizmat yo‘nalishlari 
bo‘yicha barcha materiallarni jamlagan rasmiy xizmat resurs hisoblanadi. Yana bir “O‘zbekiston bo‘ylab” bo‘limi 
bo‘lib, unda butun mamlakat bo‘ylab kichik biznes yo‘nalishlari haqida ma’lumotlar berilib boriladi. 

Shu bilan birga, portalni yanada samarali ishlashi uchun yuqorida to‘xtalib o‘tilgan inovasion-texnologiyalar 
imkoniyatlaridan kengroq foydalanish lozimdir.

Umuman olganda xizmat ko‘rsatish sohasida kichik biznes va xususiy tadbirkorlik yo‘nalishida yuqori 
natijalarga erishish va sohaning kelajagini belgilash bugungi kunda raqamli innovasion-texnologiyalarning 
imkoniyatlaridan foydalanishga bog‘liq bo‘lib qolmoqda. 

“Smart Servis Resource System” platformasini  tashkil etish uchun eng maqbul joy sifatida “Samarqand 
iqtisodiyot va servis ” instituti tanlanishi ilmiy asosga ega. Institut  qoshida xalqaro bo‘lim,  O‘z FA (akademiyasi), 
TOP mingtalik xorijiy mamlakatlar bilan aloqalar, ARM ofisi va xalqaro grantlar  tadqiqotlarining faoliyat yuritishi 
ilmiy-tadqiqot muhiti, Savdo-sanoat palatasi bilan ni shakllantirgan. Shu bilan birga, istiqbolda xizmat ko‘rsatish 
sohasida kadrlarni qayta tayyorlash va malakasini oshirish markazini qayta tashkil etish  ham faoliyat boshlashi 
platformaning ilmiy va amaliy jihatdan rivojlanishiga turtki bo‘ladi. Institutning zamonaviy o‘quv jarayonlarini 
integratsiya qilish imkoniyati, malakali kadrlar bazasi va xizmat ko‘rsatish sohasiga ixtisoslashgan muhit 
innovatsion texnologiyalar asosida kichik biznes va xususiy tadbirkorlik rivojlantirish va raqamli axborot 
tizimlarini joriy etish uchun mustahkam ilmiy poydevor yaratadi.

“Smart Servis Resource System” platformasini tashkil etishdan ko‘zlangan asosiy maqsad – xizmat 
ko‘rsatish sohasida zamonaviy raqamli texnologiyalarni joriy etish orqali ma’lumotlarni yig‘ish, tahlil qilish va 
ulardan tizimli ravishda foydalanish imkoniyatlarini shakllantirishdan iborat. Ushbu platforma respublikadagi 
xizmat ko‘rsatish sohasida kichik biznes va xususiy tadbirkorlik faoliyatiga oid statistik ma’lumotlarni real vaqt 
rejimida yetkazib berish imkonini yaratadigan “Servis” statistik platformasini ishga tushirish uchun muhim ilmiy 
va texnologik asos bo‘lib xizmat qiladi.

“Smart Servis Resource System” platformasi xizmat ko‘rsatish sektoridagi jarayonlarni kompleks tahlil 
qilish va samarali boshqarish mexanizmlarini ishlab chiqishga qaratilgan. Uning asosiy funksiyalaridan biri 
– xizmat ko‘rsatish sohasida kichik biznes va xususiy tadbirkorlik obyektlariga tashrif buyuruvchilar oqimi, 
ularning tashrif maqsadi, geografik kelib chiqishi, safar davomiyligi va xarajatlari kabi muhim ma’lumotlarni 
yig‘ish va tahlil qilishdan iborat. Ushbu jarayon xizmat ko‘rsatish bozorining aniq prognozlarini ishlab chiqish, 
iste’molchilarning  talab va taklif muvozanatini ta’minlash hamda xizmat ko‘rsatish sohasi infratuzilmasini 
samarali rejalashtirishga yordam beradi.

Shu bilan birga, platforma iqtisodiy muammolarga xos yuklamalarni monitoring qilish va xizmat ko‘rsatish 
sohasini rivojlantirishga hissa qo‘shish maqsadida resurslar iste’moli kabi ko‘rsatkichlarni yig‘ish va tahlil 
qilishni amalga oshiradi. Bu jarayon xizmat ko‘rsatish sohasida kichik biznes va xususiy tadbirkorlikning 
samaradorligini oshirish va ijtimoiy-iqtisodiy  resurslardan oqilona foydalanish strategiyalarini ishlab chiqishda 
muhim rol o‘ynaydi.

Ushbu platrorma ma’lumotlarni qayta ishlash va tahlil qilish jarayonida zamonaviy usullar, jumladan, 
sun’iy intellekt (AI) va mashina o‘quvi texnologiyalaridan foydalanish orqali prognozlash mexanizmlarini 
takomillashtirish muhim ahamiyat kasb etadi. Platforma xizmat ko‘rsatish sohasida kichik biznes va xususiy 
tadbirkorlikni rivojlanishiga ta’sir etuvchi asosiy omillarni chuqur tahlil qilish, marketing segmentlarini o‘rganish 
xususiyatlarini o‘rganish, iste’molchilar dinamikasini modellashtirish va ehtimoliy o‘zgarishlarni bashorat qilish 
kabi vazifalarni ham o‘z zimmasiga oladi. Bundan tashqari, xizmat ko‘rsatish sohasidagi mavjud muammolarni 
aniqlash va ularni bartaraf etish bo‘yicha ilmiy asoslangan tavsiyalar ishlab chiqish platformaning ustuvor 
yo‘nalishlaridan biri hisoblanadi. 

X U L O S A  V A  T A K L I F L A R
Umuman olganda, “Smart Servis Resource System” platformasini sohasida raqamli texnologiyalar va ilg‘or 

tahlil usullaridan foydalangan holda axborotga asoslangan qarorlarni qabul qilish imkonini beruvchi innovatsion 
markaz bo‘lib, iqtisodiy, ekologik va ijtimoiy jihatlardan xizmat ko‘rsatish sohasida kichik biznes va xususiy 
tadbirkorlikni yanada samarali boshqarish va barqaror rivojlantirishga yo‘naltiradi. 

Ushbu vazifalarni samarali bajarish uchun bir qator muhim masalalarni hal qilish talab etiladi. Birinchi 
navbatda, ma’lumot manbalarini aniqlash muhim ahamiyatga ega. Bunday manbalar davlat idoralari, xizmat 
ko‘rsatish sohasida kichik biznes va xususiy tadbirkorlik obyektlari, transport kompaniyalari, mahalliy hokimiyat 
organlari hamda boshqa tashkilotlardan iborat bo‘lishi mumkin. Ikkinchidan, xizmat ko‘rsatish sohasida kichik 
biznes va xususiy tadbirkorlik ma’lumotlaridan foydalanuvchi guruhlarni aniqlash lozim. Ushbu guruhlar tarkibiga 
davlat idoralari, tadbirkorlar va mahalliy jamoalar kiradi. Uchinchidan, foydalanuvchilarning ma’lumotga bo‘lgan 
talablarini chuqur o‘rganish zarur. Xizmat ko‘rsatish sohasida kichik biznes va xususiy tadbirkorlik sohasining 
turli ishtirokchilarining ma’lumotga bo‘lgan ehtiyojlari va ularning kutgan natijalari tahlil qilinishi lozim. Ushbu 

jarayonda ma’lumotlarning turi, formati, yangilanish vaqti hamda ularni taqdim etish usullari aniqlanadi. Mazkur 
ma’lumotlarning aniqligi va dolzarbligi xizmat ko‘rsatish sohasida kichik biznes va xususiy tadbirkorlik sohasida 
samarali boshqaruv qarorlarini qabul qilishda muhim rol o‘ynaydi.

